
ЛОЙИҲАЛАРИНИНГ 

МАЗМУН-МОҲИЯТИ, ИЛМИЙ-
НАЗАРИЙ АСОСЛАРИ

Suleymanov Farrux Raximjonovich
Toshkent davlat iqtisodiyot universiteti hamda Avstryaning Krems 
AFU qo‘shma talim dasturi tayyorov kursi kurs rahbari, Toshkent 

davlat iqtisodiyot universiteti mustaqil izlanuvchisi

Annotatsiya: Maqolada davlat-xususiy sheriklik (DXSh) bugungi kunga kelib muhokama markazidagi mavzulardan biri 
hisoblananishi, Jahon tajribasining ko‘rsatishicha, ko‘pgina ijtimoiy-iqtisodiy ahamiyatga molik muammolar DXSh mex-
anizmidan foydalangan holda samarali hal etilayotgani tahlil qilingan. Shuningdek, bunungi kunda bu borada jahondagi 
rivojlangan va ko‘pgina rivojlanayotgan davlatlarda yetarlicha tajribaga ega ekani yoritilgan. Iqtisodiyotning turli soha va 
tarmoqlarida DXSh bo‘yicha faoliyat yuritayotgan olim va amaliyotchi mutaxassislarning qayd etishicha, DXSh mexanizmi 
davlat va xususiy sektor hamkorligi natijasida turli iqtisodiy-ijtimoiy muammolar o‘z yechimini topayotgani xususida so‘z 
yuritilgan.

Kalit so‘zlar: Iqtisodiyot, davlat-xususiy sheriklik, xususiy sektor, jamiyat.
Abstract: In the article, public-private partnership (PPP) is one of the topics in the center of discussion today. It has been 
analyzed that the world experience shows that many socio-economic problems are effectively solved using the PPP 
mechanism. Also, today it has enough experience in developed and many developing countries of the world. Scientists 
and practitioners working on PPP in various sectors and sectors of the economy note that PPP mechanism solves various 
economic and social problems as a result of public and private sector cooperation.

Key words: Economy, public-private partnership, private sector, society.
Аннотация: В статье государственно-частное партнерство (ГЧП) является одной из тем, находящихся сегодня 
в центре обсуждения. Проанализировано, что мировой опыт показывает, что многие социально-экономические 
проблемы эффективно решаются с использованием механизма ГЧП. Также сегодня имеется достаточный опыт 
работы в развитых и многих развивающихся странах мира. Ученые и практики, работающие в сфере ГЧП в раз-
личных отраслях и секторах экономики, отмечают, что механизм ГЧП решает различные экономические и соци-
альные проблемы в результате сотрудничества государственного и частного секторов.

Ключевые слова: Экономика, государственно-частное партнерство, частный сектор, общество.

K I R I S H
Davlat-xususiy sherikchilik mexanizmi – davlat infratuzilma loyihalarini amalga oshirishdagi xususiy inves-

titsiyalarni jalb etish usullaridan biri bo‘lib, ushbu mexanizmda davlat va xususiy sherik hisoblangan tomonlar 
kelishilgan shartnoma bo‘yicha uzoq muddatli yoki qisqa muddatli o‘zaro hamkorlik olib borgan holda loyihani 
amalga oshiradi. Bu orqali nafaqat infratuzilma obyektini barpo etishda shartnoma tomonlari sheriklik qiladi, balki 
uni keyinchalik foydalanish hamda boshqa huquqlarda ham o‘zaro hamkorlikni davom ettirishni maqsad qiladi.

M A V Z U G A  O I D  A D A B I Y O T L A R  T A H L I L I 
DXSh loyihalari orqali xo‘jalik yuritiuvchi subyektlarni qo‘llab-quvvatlash, DXSh mexanizmi orqali investit-

siya loyihalarini boshqarish tizimini takomillashtirish, ushbu loyihalarni davlatning xizmat ko‘rsatish sohalariga 
ham tatbiq etish imkoniyatlarini o‘z ilmiy tadqiqotlarida o‘rgangan olimlardan V.  G.  Varnavskiyning fikricha, 
“Davlat-xsususiy sheriklik loyihalari davlat uchun strategik ahamiyatga yaqin, ammo undan keyingi darajadagi 
loyihalarga investitsiyalarni jalb etish uchun mexanizm hisoblanadi. Ushbu mexanizmda davlat asosiy ijtimoiy 
foyda evaziga va kelgusidagi yirik xarajatni oldini olish va uning bir qismini xususiy sektorga uning manfaatlari 
evaziga yuklashga qaratilgan samarali loyihaviy boshqaruv tizim hisoblanadi”1.

1	 Gosudarstvenno-chastnoe partnerstvo: teoriya i praktika [Tekst] / V. G. Varnavskiy i dr.; Gos. un-t – Viysshaya shkola ekonomiki. – M.: 
Izd. dom Gos. un-ta – Viysshey shkoliy ekonomiki, 2010. – 287 s.

K. A. Antonova “Davlat-xususiy sherikchiligi Rossiya ijtimoiy-iqtisodiy rivojlanishining omili sifatida” ilmiy 
asarida DXSh loyihalari mexanizmini davlat va xususiy sektor o‘rtasida davlat boshqaruvi organlar (tashkilotlari, 
muassasalari va x.k.) va xususiy sektor vakillari o‘rtasida amalga orishiladigan shartnomalarning institutsional 
tashkiliy ko‘rinishi – yaxlit mexanizm” sifatida ta’riflagan2.

E. A. Diynin tomonidan ilgari surilgan mulohazalarga ko‘ra, “DXSh loyihalari va uni boshqaruvi mexanizmi 
jamiyatda zaruriy ijtimoiy shart-sharoitlarni tashkil etish, ijtimoiy xizmatlar ko‘rsatish sohasini o‘rta va uzoq mud-
datga hamda ayni vaqtda ikki tomonlama manfaatli asosda bo‘ladigan davlat va xususiy sektor – jamiyat a’zola-
rini birlashtiruvchi tuzilma. Ushbu tuzilma orqali loyihalarni boshqarish esa davlat va xususiy soha egalarini o‘zaro 
hamkorlikda va tiyib turish tamoyillari orqali ikki tomonlama boshqaruv tuzilmasidir”3 degan fikrlarni bildirgan.

Infratuzilma loyihalarini DXSh mexanizmi asosida moliyalashtirish boraisda ilmiy-tadqiqot ishini olib borgan 
S. B. Yunusovaga ko‘ra, “DXSh – bu davlat tomonidan iste’molchilarga ko‘rsatiladigan xizmatlarning sifatini 
oshirish, turini ko‘paytirish, ushbu xizmatlar uchun ajratiladigan mablag‘lardan foydalanish samaradorligini 
optimallashtirish maqsadida infratuzilma obyektlariga xususiy sektor (yakka tartibdagi tadbirkor, yuridik shaxs 
va yuridik shaxslar birlashmasi)ni jalb qilish orqali tomonlarning ma’lum muddatga yuridik jihatdan rasmiy-
lashtirilgan hamkorlikdagi faoliyatidir”4. Shuningdek, olim o‘z tadqiqotlarida DXSh loyihalarini amalga oshirish 
mexanizmini quyidagicha taklif etgan:

1-rasm: DXSh ning amalga oshish sxemasi5

2	 Кабашкин В. А. Государствeнно-частноe партнeрство в рeгионах Российской Фeдeрации: учeбноe пособиe / Кабашкин В. А. – 
М.: Дeло, 2010. С. 120.

3	 Дынин Е. А. Риски бизнeса в частно-государствeнном партнeрствe / Дынин Е. А. // Общeство и экономика. – 2007. – № 5–6. 
С. 111.

4	 Yunusova S. B. Davlat-xususiy sheriklik asosida infratuzilma loyihalarini amalga oshirish va moliyalashtirishni rivojlantirish. Iqtisodiyot 
fanlari bo‘yicha falsafa doktori (Doctor of Philosophy) dissertatsiyasi AVTOREFERATI. Toshkent shahri – 2022 yil. Yunusova Sevara 
Baxtiyor qizi (2).pdf

5	 Yunusova S. B. Davlat-xususiy sheriklik asosida infratuzilma loyihalarini amalga oshirish va moliyalashtirishni rivojlantirish. Iqtisodiyot 
fanlari bo‘yicha falsafa doktori (Doctor of Philosophy) dissertatsiyasi avtoreferati. Toshkent shahri – 2022 yil.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

483https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2023-yil, oktyabr.  № 10-son.

A. E. Shayxov tomonidan olib borilgan ilmiy tadqiqotlarda respublikamizda DXSh mexanizmi bo‘yicha loyi
halarning nafaqat nazariy, balki amaliy jihatlari ham aks etiliggan6. 

Bundan tashqari, X. N. Usmanov, M. X. Kamilova, U. I. Djumaniyazov tomonidan yozilgan ilmiy maqola va 
asarlarda xorijiy va mahalliy DShX mexanizmi bo‘yicha tajribalar o‘rgannilgan, ushbu loyihalarning boshqaruv 
mexanizmini yanada takomillashtirish masalalari ko‘rib chiqilgan7.

M E T O D O L O G I YA
DXSh loyihalari va ularni boshqarish muxanizmi borasida qator xalqaro moliya tashkilotlari va institutlari 

ham o‘zlarining fikr-mulohazalarini bildirishgan. Xususan, Iqtisodiy hamkorlik va rivojlanish tashkiloti (OECD – 
Organisation for Economic Co – operation and Development) “DXSh mexanizmi – davlat sektori tomonidan 
huqumat hamda bir guruh bo‘lgan (bir yoki bir nechta xususiy sektor vakillari) xususiy soha subyektlari – 
sheriklarning manfaatlar birlashuvi evaziga tuzilgan yaxlit ikki va ko‘p tomonlama o‘zaro kelishuvi hisoblanadi. 
Unga ko‘ra, o‘zaro kelishuv tuzgan sheriklar xizmatlarni (moddiy va nomoddiy resusrlar) o‘zaro kelishuvga 
asosan shundan ta’minlaydiki, ushbu mexanizmda kki tomon, ya’ni bir tomondan davlat o‘zi tomonidan ko‘rsati-
ladigan va bajaradigan xizmatlarni vaqtida va sifatli taqdim etishi, o‘z navbatida, ikkichi tomon – xususiy sektor, 
ya’ni investorlarning moddiy foyda olish motivlari ta’minlangan ikik tomonning maqsadlari holda birlashadi. 
Boshqaruv sohasining murakkabligi esa DXSh loyihalari risklarining o‘zaro taqsimlanishi va ularni bartaraf etish 
imkoniyatlarining mavjudligida”dir8. Nashkilotining fikricha, DXSh boshqaruv organlari bular DXSh kelishuvlarini 
yaratish, saqlash va baholash jarayonida hukumatga yordam berish ustuvor vazifasi etib belgilangan tashkilo-
tlar hisoblanadi. DXSh loyihalarini boshqaruv organining funksiyalariga davlat-xususiy sheriklik asosida chora 
tadbirlarini belgilash, investitsiya loyihalar ustida ishlash, bu borada normativ-huquqiy hujjatlar tayyorlash, 
loyihalarni ekspertizadan o‘tkazish, belgilangan investitsiya loyihalar ustida nazorat va monitoring olib borish 
kabilar shular jumlasidandir9.

Xalqaro Valyuta jamg‘armasi tomonidan berilgan ta’rifda esa “DXSh – davlat tomonidan an’anaviy tarzda 
ta’minlanadigan infratuzilmaviy aktivlar va xizmatlarni xususiy sektor tomonidan taqdim etishga qaratilgan kel-
ishuvdir” deb ta’riflanadi10.

T A H L I L  V A  N A T I J A L A R
Olib borilgan ilmiy tadqiqotdan kelib chiqib, aytishimiz mumkinki, iqtisodiyot va jamiyatning innovatsion-ij-

timoiy rivojlanishi mamlakatlarning transport, sog‘liqni saqlash, muhandislik-kommunikatsiya, kommunal-xi-
zmat ko‘rsatish, uy-joy bilan ta’minlash, ta’lim kabi tijtimoiy soha infratuzilmasini samarali faoliyat ko‘rsatishi 
sharoitiga chambarchas bog‘liq hisoblanadi hamda uning geografik joylashuvi transport xizmatlari eksportidan 
katta daromad olishga yordam beradi. 

Iqtisodiyotning innovatsion rivojlanishi uchun davlatning iqtisodiy muhim loyihalarini amalga oshirishda va 
bevosita tartibga solishda davlat roli kamayishi zarur. Shundagina iqtisodiyot tarmoqlarini rivojlantirishda davlat 
ishtirokining o‘rnini bosuvchi muqobil mexanizmlari paydo bo‘lishni boshlaydi. Bunday mexanizmlaridan biri 
davlat-xususiy sheriklikdir. Tadqiqotchilarning ta’midklashicha, DXSh loyihalarini amalga oshirish va boshqarish 
mexanizmini tatbiq etish uchun eng istiqbolli yo‘nalish transport-logistika sohasi hisoblanadi. Sababi aynan 
transport sohasi ko‘pgina mamlakatlarda eng katta investitsiya salohiyatiga sohalardan biridir.

Umuman olganda, DXShda investitsiya loyihasining boshqaruv organi ushbu loyihani amalga oshirishni 
faqat texnik tomondan qo‘llab-quvvatlash va DXShning nazorat,ekspertiza va audit funksiyalarini bajarishi 
kuzatiladi. Bunda davlat va xususiy sektor o‘rtasidagi manfaatlar to‘qnashuvini oldini olish uchun DXSh mex-
anizmining boshqaruv organiga huquqiy jihatdan mustaqil maqom berilishi loyihaning samaradorligini ta’min-
laydi. DXSh mexanizmida boshqaruv tizimining asosi hukumatning o‘zi tayinlaydigan maxsus yuridik shaxs 
bo‘ladi. Bunga, hukumatning quyi bo‘g‘inlari (viloyatlar, viloyatlar va munitsipalitetlarda) boshqaruv organi yoki 
hududiy (shahar) markazlarni misol qilishimiz mumkin. Ammo, bu borada DXSh munosabatlarining shaffofligiga 
jiddiy salbiy ta’sir etishi kuzatiladi.

Bugungi kunga kelib, DXSh sohasida davlat va munitsipal boshqaruvning yagona universal modeli ishlab 
chiqilmagan. Bu jarayon ma’lum bir tizim, hudud yoki tarmoq iqtisodiyotining ustuvor vazifalariga mos ravishda 
o‘ziga xos holda bosqichma-bosqich turlicha shakllanmoqda deyish mumkin. Mutaxassislarning ta’kidlash-

6	 Vaxabov A. V., Tadjibayeva D. A., Xajibakiyev Sh. X. . Jahon iqtisodiyoti va xalqaro iqtisodiy munosabatlar: darslik. – Toshkent.: Bak-
tria press, 2015. – 71 b.

7	 Shodmonov Sh. Sh., G‘ofurov U. V. . Iqtisodiyot nazariyas: Darslik.– Toshkent.: IQTISOD-MOLIYA, 2010. – 533 b., 542 b.
8	 Dedicated Public-Private Partnership Units: A Survey of Institutional and Governance Structures, OECD, 2010
9	 Dmitrieva E. O., Guseva M. S. Centry razvitija gosudarstvenno-chastnogo partnerstva: analiz mezhdunarodnoj praktiki sozdanija i 

razvitija // Internet-zhurnal “NAUKOVEDENIE” Tom 8, №6 (2016) http://naukovedenie.ru/PDF/39EVN616.pdf 
10	 Public-Private Partnerships. International Monetary Fund, 2004.

icha, bu tizimni yaralishi uchun davlat infratuzilmasini rivojlantirishi siyosati va subyektning investitsiya siyosati 
o‘zaro uyg‘un bo‘lgan DXSh mexanizmi shakllanishi talab etiladi. Bu borada, Rossiya Federatsiyasida DXSh 
mexanizmini rivojlantirish markazi tomonidan Rossiya Federatsiyasida DXSh sohasidagi institutsional muhitni 
rivojlantirish bo‘yicha uslubiy tavsiyalar ishlab chiqilgan [4]. Unga ko‘ra, davlatdagi 85ta subyektda DXSh mex-
anizmini davlat tomonidan tartibga solish tajribasining tahliliy natijasi e’lon qilingan. Bu tahliliy hujjat DXSh mex-
anizmida institutsional muhitni yetarlicha rivojlantirishda yeng samarali tajribalar qamrab olingan edi. Hujjatda 
yirik moliya institutlari: Gazprombank, Sberbank, YeBRR, hamda konsalting kompaniyalari: EY, Legal Capital 
Partners, KPMG, shuningdek, Strategik tashabbuslar agentligi vakillari qatnashgan. Bu bo‘yicha, Rossiya Fed-
eratsiyasining ta’sis subyektlarida DXSh mexanizmining davlat va munitsipal boshqaruv tizimini tashkil etishga 
alohida e’tibor qaratilgan.

Davlat-xususiy sheriklikning birinchi ko‘rinishlari 17-asrda Fransiyada paydo bo‘la boshlagan va bu keli
shuv orqali Briare va Lang-dok kanallari qurilishi rejalashtirilgan. O‘sha vaqtda, davlat-xususiy sheriklikning 
paydo bo‘lishi zarurati davlat byudjetining cheklanganligi bilan bog‘liq yedi.

Davlat-xususiy sheriklikning ikkinchi ko‘rinishi lizingdir va bunda xususiy sherikka obyektni qurish va 
uni to‘liq davlat moliyalashtirgan holda keyinchalik boshqarish funksiyalari yuklanadi. Bu holatda, qurilish va 
boshqaruv funksiyalarining bir vaqtning o‘zida o‘tkazilishi xarajatlarning kamayishi va shu bilan birga samarali 
taqsimlanishiga olib keladi, ekspluatatsiya davrida aniqlangan fors-major holatlari uchun jarimalar qo‘llanilish 
sabab ishlarning samarali bajarilish ehtimoli ham davlat-xususiy sheriklikda ancha yuqori bo‘ladi.

Davlat-xususiy sheriklikning uchinchi ko‘rinishi esa Jahon bankidir. Jahon banki davlat-xususiy sherikli-
kning quyidagi modellari mavjud:

1.	 Boshqaruv shartnomalari va ijara shartnomalari orqali orqali amalga oshiriladigan davlat-xususiy 
sheriklik modeli. Modelning mohiyati shundan iboratki, bunday  holatda davlat va xususiy sheriklar 
ikkita shartnoma tuzadilar:ulardan biri bo‘yicha boshqaruv risklari davlat hamkori zimmasida, ikkinchisi 
bo‘yicha lizing tavakkalchiligi xususiy sherik zimmasida qoladi. Bunday holatda davlat obyektga egalik 
huquqini saqlab qoladi.

2.	 Konsessiya shartnomalari orqali amalga oshiriladigan davlat-xususiy sheriklik modeli. Ushbu modelning 
mohiyati shundan iboratki, bunday holatda davlat hamkori xususiy sherikka obyektdan ma’lum haq eva-
ziga foydalanish huquqini beradi. Bunday holatda davlat obyektga egalik huquqini saqlab qoladi.

3.	 Yangi obyektni qurish loyihalari orqali amalga oshiriladigan davlat-xususiy sheriklik modeli. 
Bunday holatda xususiy sherik obyektni shartnoma muddati davomida quradi va shu bilan birga ish-
latish huquqiga ham ega bo‘ladi. Bunday holatda obyektga egalik huquqi turli xil bo‘lishi mumkin.

4.	 Qisman xususiylashtirish modeli. Bunday  holatda xususiy sherik obyektdagi aksiyalarni davlatdan 
sotib oladi hamda obyektni ishlatish va boshqarish bo‘yicha huquq va majburiyatlarga  ega chiqadi. 
Bunday holatda ham obyektga egalik huquqi turli xil bo‘lishi mumkin.

Davlat-xususiy sheriklik beshta modelga bo‘linadi. Loyiha amalga oshirilayotgan infrastruktura mod-
ellarning tanlashda asosiy faktor hisoblanadi11 (1-jadval).

1-jadval: L. Sharinger bo‘yicha davlat-xususiy sheriklikning modellari12

Model Xususiyati Moliyalashtirish Egalik 
huquqlari Boshqaruv

Operator Hamkorlar o‘rtasida mas’uliyatni aniq taqsimlash Xususiy sektor Gibrid Xususiy sektor
Hamkorlik Xizmatlarning noto‘g‘ri ta’rifi Gibrid Gibrid Gibrid

Imtiyozlar
Uzoq muddatli loyihani amalga oshirish. Bunday 
holda, siyosiy yoki huquqiy sabablarga ko‘ra mulk 
huquqini o‘tkazish istisno qilinishi mumkin

Gibrid Davlat Gibrid

Kelishuv Investitsiyalar operatsion xarajatlarni 
kamaytirishga qaratilgan Xususiy sektor Gibrid Xususiy sektor

Lizing Jamoat binolarini qurish jarayonida Gibrid Xususiy 
sektor Gibrid

Bugungi kunga kelib DXShning turli xil modellari mavjud va ular bir-biridan davlat nazorati qay darajadaligi 
va har bir sherikning ishtirok yetish darajasi bilan farqlanadi. Asosan modellar ikki guruhga bo‘linadi: birinchi 
guruhda infratuzilma obyekti noldan qurilmoqda, ikkinchi guruhda obyekt allaqachon qurilgan. Eng ko‘p amali-
yotda uchraydigan modellar 2-jadvalda keltirilgan. Asosan modellar ikki guruhga bo‘linadi: birinchi guruhda 
infratuzilma obyekti noldan qurilmoqda, ikkinchi guruhda obyekt allaqachon qurilgan.

11	 Шарингер, Л. Новая модель инвестиционного партнерства государства и частного сектора // Мир перемен. - 2004. - C. 8–22.
12	 Шарингер, Л. Новая модель инвестиционного партнерства государства и частного сектора // Мир перемен. - 2004. - C. 8–22.

2-jadval: Davlat-xususiy sheriklik modellarining turlari13

Model Mazmuni

Yangi obyektining dastlabki ko‘rinishida

DB (loyihalashtirish-qurish) Bunday holatda xususiy sherik obyektini shartnoma belgilangan bandlarga muvofiq 
loyihalashtiradi va quradi.

DBM (loyihalashtirish – qurish 
– texnik xizmat ko‘rsatish)

Bunday holatda xususiy sherik infratuzilma obyektini loyihalash, qurish va texnik xizmat 
ko‘rsatishni amalga oshiradi, lekin obyektni ekspluatatsiya qilishda ishtirok etmaydi.

DBO (loyihalashtirish – qurish 
– foydalanishga topshirish)

Bunday holatda xususiy sherik obyektlarini loyihalashtiradi, quradi va boshqaradi, 
ammo davlatda mulk huquqini saqlab qolinadi.

BOT (qurish – yekspluatatsiya 
qilish – transfer qilish)

Bunday holatda xususiy sherik uzoq muddatli shartnomaga asoslangan holda obyektini 
moliyalashtirish, qurish va boshqarish huquqiga ega bo‘ladi. Shartnoma muddati o‘z 
yakuniga yetishi bilan, mulk huquqi davlatga o‘tkaziladi. 

BOO (qurish – egalik qilish – 
foydalanishga topshirish)

Bunday holatda xususiy sherikda obyektni moliyalashtirish, qurish, boshqarish va 
cheksiz muddatga mulk huquqi bo‘ladi.

BLT (qurish – lizing – transfer 
qilish)

Bunday holatda maksimal tavakkalchilik asosida xususiy sherik obyektni quradi, mulk 
huquqini davlatga beradi, shundan so‘ng u obyektni ijaraga berish va shartnoma 
muddati tugaguniga qadar uni boshqarish huquqiga ega bo‘ladi. Davlat xususiy 
sherik uchun uzoq muddatli naqd pul kirimini kafolatlab obyektning minimal ish yukini 
ta’minlashi mumkin.

BOOT (qurilish – egalik qilish 
– foydalanish – transfer qilish)

Bunday xususiy sherik obyektni moliyalashtiradi, quradi, egalik qiladi, obyektni ishlatadi 
yoki ijaraga beradi. Shartnoma muddati tugaganidan keyin uni davlatga qaytaradi.

Takroriy BOOT Bunday holatda davlat obyektini moliyalashtiradi, qurib bitkazadi va xususiy sherikka 
sotib yuboradi ya’ni ekspluatatsiya qilish uchun topshiradi.

Mavjud obyektlarni rekonstruksiya qilishda

LROT (ijara – rekonstruksiya 
– foydalanish – davlatga 
qayta transfer)

Bunday holatda xususiy sherik mavjud obyektini ijaraga oladi, rekonstruksiya qiladi va 
modernizatsiya qiladi, so‘ngra undan foydalanadi va foyda oladi. Ijara shartnomasining 
amal qilish muddati tugaganidan so‘ng foydalanish huquqi davlatga qaytariladi.

BDO (qurilish – 
modernizatsiya qilish – 
foydalanish)

Bunday holatda xususiy sherikka mavjud obyekt sotiladi yoki lizinga beriladi. Xususiy 
sherik obyektni rekonstruksiya va modernizatsiya qiladi va bitim shartlariga binoan 
xususiy sherik binodan foydalanadi.

BBO (sotib olish – 
modernizatsiya qilish – 
foydalanish)

Bunday xususiy sherikka mavjud obyekt sotiladi va xususiy sherik binodan samarali 
foydalanish uchun obyektni rekonstruksiya va modernizatsiya qiladi. Davlat nazorati 
ostida xususiy sherik binodan foydalanadi.

BROT (qurilish – 
rekonstruksiya – boshqaruv 
– uzatish)

Bunday xususiy sherik davlat moliyaviy ko‘magi evaziga obyektni rekonstruksiya va 
modernizatsiya qiladi. Xususiy sherik shartnoma muddati yakuniga qadar obektdan 
foydalanadi va daromad ko‘radi.

RLT (rekonstruksiya – lizing – 
transfer)

Bunday xususiy sherik obyektni rekonstruksiya va modernizatsiya qiladi. So‘ngra, 
obyekt davlatdan foydalanish uchun ijara yoki lizingga oladi va shartnoma muddati 
yakuniga qadar obektdan foydalanadi va daromad ko‘radi.

ML (boshqaruv – ijara) Bunday xususiy sherik obyektdan ma’lum muddat davomida foydalanadi. Mulkchilik va 
investitsion majburiyatlar davlat tasarrufida qoladi. 

X U L O S A  V A  T A K L I F L A R
Davlat-xususiy sheriklik bo‘yicha Jahon banki taqdim etayotgan tushuncha yeng asosli va keng qo‘llanila

diganidir, ammo uning fikricha davlat-xususiy sheriklik shakllarini aniq belgilangan umumiy tushuncha mavjud 
emas. Odatda huquqiy munosabatlar bo‘linishi taraflar o‘rtasidagi huquqiy munosabatlar (egalik, foydalanish, 

13	 Muallif ishlanmasi

tasarruf yetish) va davlatga qaramlik darajasiga bog‘liq bo‘ladi14.
Davlat-xususiy sheriklikning yuqoridagi modellardan boshqa ko‘p modellarni sanashimiz mumkin. Ammo, 

barcha modellarni bir-biridan asosiy farqi bu ishtirok tomonlarning qanchalik ishtirok yetishi, tomonlarning 
javobgarligi nisbati va har xil turdagi risklar tomonlar o‘rtasida bo‘linishiga bog‘liq bo‘ladi.

